
Njoammu vuoiŋŋašcuozzavuolši (meningokokk-dávda) lea duođalaš dávda
Dávda boahtá fáhkka ja don sáhtát jođánit hedjonit
Juohke 10. olmmoš gii buohccá, jápmá, ja juohke 3. olmmoš oažžu bissovaš 
dearvvašvuođavahágiid

DEHÁLAŠ DIEHTU DUTNJE GII LEAT NUORRA

Suodjal iežat njoammu 
vuoiŋŋašcuozzavuolšši vuostá
Manne lea dehálaš suodjalit iežas?

Mo don sáhtát suodjalit iežat?

Vaikko lea buorre boahkuhit iežas, de boahkuheapmi ii suodjal du buotlágan 
vuoiŋŋašcuozzavulššiid vuostá. Dávda álggos sulastahttá gomáid dahje influeanssa. 
Jus dovddat iežat hui illáveaje dahje dus leat bajábeale dávdamearkkat, de lea hui 
dehálaš ahte don jođánit válddát oktavuođa doaktáriin – leaččat dal 
boahkuhuvvon dahje it. Árra dikšun sáhttá gádjut heakka.

Deháleamos maid don sáhtát dahkat lea boahkuhuvvot. Gávdnojit guokte šlája; 
ACWY-boahku ja B-boahku. ACWY-boahkut suodjala bures meningokokkšlájaid vuostá mat 
leat buvttihan eanemus buozanvuođa nuoraidjovkui maŋemus jagiid ja buohkat berrejit 
váldit dan. 2023:s buhce nuorat maiddái B šlájain. Vai leat suodjaluvvon buot 
meningokokkšlájaid vuostá berret váldit goappašat boahkuid.

Vuoiŋŋašcuozzavuolšši dávdamearkkat

Feber ja goaluha Deahkit várket

Niski stiivu Oaivebávččas Ihttomat rukses čuoggáiguin

Moiddoda, vuoksá ja 
lužuha

Hearki garra čuvgii


